Nafarroako Parlamentuko Mahaiak, 2014ko martxoaren 31n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Amezketa Díaz jaunak aurkezturiko jabeldura, aurrekontuen politika orokorraren gainekoa, aipu berezia eginez oraingo aurrekontuak luzatuak izateak Nafarroako Gobernuari ekartzen dizkion arazoei buruz.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

JABELDURAREN TESTUA

Bildu-Nafarroa parlamentu-taldeari atxikitako foru parlamentari Koldo Amezketa Díazek, Legebiltzarreko Erregelamenduan ezarritakoaren babesean, honako jabeldura hau aurkeztu du Osoko Gilkuran eztabaidatzeko, Nafarroako Gobernuko Ekonomia, Ogasun, Industria eta Enpleguko kontseilari Lourdes Goicoechea andreari egina:

Bigarren urtez jarraian, Nafarroako Gobernua aurrekontu luzatu batzuen bidez ari da egiten bere kudeaketa, eta iritzi orokortua eta Gobernuak bultzatua da egoera horrek eragina daukala gizarte ongizatean.

Horri dagokionez, parlamentari honek aurrekontu arloko politika orokorrari buruzko jabeldura aurkezten dio Nafarroako Gobernuari, azpimarra jarrita egungo aurrekontu-luzapenak Nafarroako Gobernuari sortzen dizkion arazoetan.

